
 

Yith ë Raan Luɔy yic baai Australia 
Yeŋa leŋ yith ë raan luɔy yic baai Australia? 

Lööŋ ë luɔy baai Australia aa kɔɔc cë luööi tiit 

kɔ̈ɔ̈th tɛ̈ ye kek kɔɔc dïït luɔn den baai Australia, 

ya kɔɔc cë luööi lui tɛ̈n raan kɔc luööi baai 

Australia. Kɔɔc cë luööi aa ce kaŋ tiit bïk ya kɔɔc 

cë döc baai Australia ya bïk aa kɔɔc cë köök ke 

cë mɛ̈t rin bë lööŋ ë luɔɔy baai Australia keek jal 

tiit kɔ̈ɔ̈th. 

Kɔɔc cëŋ bïtha aa leŋ yith thööŋ röt tɛ̈n luɔy ku 

keek aa ye tiit kɔ̈ɔ̈th cëmën ye kuat raan lui tiit 

kɔ̈u baai Australia Lon cï kaam ŋueek ya lon cï 

wɛ̈t mat ku thany yic a cï lëu bë yic kä cï yith ë 

raan nyaai luɔy yic. 

Ye tɛ̈no bï ɣɛn la thïn ba la wïckuɔɔny? 

Raan cɔl Ombudsman Lon La Cök1 (FWO) yen 

ee lööŋ ë luɔy muk nhïïm baai Australia. 

Raan cɔl FWO a leŋ lɔ̈kaɣukar leŋ yic wël path bï 

kony ba wëëu lëu ba keek dɔm deet ku det aköök 

kɔ̈k ku wël kä aa ba kueen dhël ë Dukuën ë 

Wëëu.2 Yïn a leŋ riɛl lëu bï yïn thäät kuun luɔy gua 

gät piny dhël puɔl yic tɛ̈ luui yïn kë cɔl App cɔl Gät 

Thäät Ciëën Luɔy Piny - Ombudsman Lon La 

Cök.3 

Na ye diɛɛr alä raan cï luööi ee yï cuɛ̈ɛ̈r ya ye yök 

ka lööŋ ë luɔɔy baai Australia kuany cök, ka lëu ba 

kɔɔc lui mäktam FWO yic yuöp bïk yï lɛ̈k, wɛ̈ɛ̈t ya 

konykä yïïn. Keek aa lëu ba keek yuöp nämba kën 

13 13 94. 

Tɛkdä ba laŋ riɛl yök yïn wëët abac alɔŋ lööŋ tɛ̈n 

aguirguiir kɔ̈k, cït ke ye aguir ë kuɔɔny alɔŋ lööŋ, 

pan lööŋ wut ya akut ë kɔɔc lui.4 

Na ɣɛɛn ŋö ba looi alɔŋ bïtha? 

Raan cï luööi a cïn riɛl teem yen bïdha du kɔ̈u, 

cɔkalɔn leŋ yen kë cë wuööc alɔŋ lööŋ ë bïdha du. 

Aa kɔɔc lui kek Amatnhom ë Wël Duɔɔl (Wël 

Duɔɔl), leŋ yiic Apuruuk ë Aken Australia (ABF), 

kek aa leŋ riɛl ye kek bïdha gäm yïïn, pɛ̈n yïïn, ya 

temkä kɔ̈u. 

Akuma ë Australia a cë lööŋ bɛ̈ɛ̈y bei bï yen kɔɔc 

muk bïdhaa ya tiit kɔ̈ɔ̈th rin bë keek cï ye tuöör 

nyïn wëëu keen luɔy yiic. Lööŋ yam ye kɔc tiit 

kɔ̈ɔ̈th kä aa rɛ̈ɛ̈r lon kën yic Lon Cök Luɛl Lööŋ Tiit 

Kɔc Kɔ̈ɔ̈th Luɔy yic.5 

 
1 https://www.fairwork.gov.au/ 
2 https://calculate.fairwork.gov.au/findyouraward 
3 https://www.fairwork.gov.au/tools-and-resources/record-my-hours-app 
4 https://www.fairwork.gov.au/tools-and-resources/other-workplace-relations-
help/legal-help 
5 https://immi.homeaffairs.gov.au/visas/working-in-australia/work-rights-and-

Tɛkdä ba ya raan path kek lon kën tɛ̈ muk yïn bïdha 

kaam koor cï yï pät ba ya luui. 

Na ye raan muk bïdha kaam koor këc yï pät ba ya 

luui, ka kɔɔc Wël Duɔɔl a bë wɛ̈t du caath yic tɛ̈ cït tɛ̈ 

thööŋ rot kek yith. 

Na ye raan cïn dhël bï yï mat lon kën yic, ka kɔɔc Wël 

Duɔɔl aa cë bïdha du bë teem kɔ̈u tɛ̈: 

• Cï yïn lööŋ ë bïdha alɔŋ luɔy dhoŋ kɔ̈ɔ̈th, ku 

• Lööŋ ë bïdha ca dhoŋ kɔ̈ɔ̈th aa thiääk kek 

tuur nyin alɔŋ kuun luɔy, ku 

• Lööŋ kɔ̈k cë than piny alɔŋ bïdha du aa ca tiiŋ. 

Na wïc ba dhël yam ye lööŋ tiit kɔc kɔ̈ɔ̈th lueel yök, ka 
yïn a dhil: 

• Wɛ̈t duun cï yï tuöör nyin wëëu kuun luɔy yiic lueel 

bï aguir ë akuma kaŋ thany cök ya bï aguir dɛ̈d luɔn 

de thany cök kaŋ thany cök ku jal wɛ̈t lɛ̈k kɔɔc Wël 

Duɔɔl 6 

• Luel dhël ye yïïn tuöör nyin luɔy yic thiääk kek dhël 

cï yïn lööŋ ë bïdha dhoŋ kɔ̈ɔ̈th, ku 

• Than wɛ̈t piny lɔnadä ka lööŋ ë bïdha aa cï bë bɛn 

dhoŋ kɔ̈ɔ̈th akölrial. 

Na wïc ba kɔɔc Wël Duɔɔl lɛ̈k alɔŋ tuur ye yïïn tuöör 

nyin luɔy yic, ka yï thiɔ̈ŋ athör Lon Cök Luɛl Lööŋ Tiit 

Kɔc Kɔ̈ɔ̈th Luɔy yic Athör ë Wiëëc ë Kuɔɔny.7 

Ye kä ciëën yïndä luɔy yic kek ya yith? 

A leŋ lööŋ cë teem baai Australia alɔŋ yith kuun ba yök 

luɔy yic, cëmën döm bï yïïn ya dɔ̈m wëëu reen cë kɔŋ 

tek yiic (tɛ̈n aköl nïn 1 Pendhorou 2024, wëëu reen cë 

kɔŋ tek yiic ye raan dït lui kaam ebën ya kaam abak 

dɔm thää tök yic aa $24.10 thää tök yic), thäät juɛ̈ɛ̈c lëu 

bï raan luui ku aa cë ben juak yiic ku yuul bë ya gäm 

yïïn ke ye yuul ë lɔ̈ŋ kaam luui yïn. 

Lööŋ kä aa lëu ba keek yök ɣɔ̈n juääc yiic cëmën 

awuööt8 ya wël cï raan luööi cë mat ku ku gɛ̈t keek piny 

(cëmën kë cɔl wël cë mat alɔŋ luɔy),9  ya athör cë thany 

yic luui raan. 

Kɔɔc muk bïdhaa aa leŋ yic yith reen ce kaŋ tek yiic 

ku keek aa ye löŋ tiit kɔ̈ɔ̈th cëmën kɔɔc kɔ̈k lui baai 

Australia tɛ̈ cït tɛ̈n Löŋ Lon La Cök 2009 (Cth).10
  

  

 
exploitation/strengthening-reporting-protections-pilot 
6 https://immi.homeaffairs.gov.au/visas/working-in-australia/work-rights-and-
exploitation/strengthening-reporting-protections-pilot#content-index-3 
7 https://immi.homeaffairs.gov.au/visas/working-in-australia/work-rights-and-
exploitation/strengthening-reporting-protections-pilot/request-process-form 
8 https://www.fairwork.gov.au/employment-conditions/awards 
9 https://www.fairwork.gov.au/employment-conditions/agreements 
10 https://www.legislation.gov.au/C2009A00028/latest/versions 

Käkä aa leŋ yiic: 

• Wëëu ku aköök kɔ̈k - cëmën, tɛ̈n aköl nïn 1 

Pendhorou 2024, wëëu reen cë kɔŋ tek yiic ye 

raan dït lui kaam ebën dɔm thää tök yic kɔɔc lui 

kaam ebën ku kaam abak aa ye dɔ̈m $24.10 

thää tök yic. Wëëu reen cë kɔŋ tek yiic bë ya 

dɔ̈m raan lui aa ye waar yiic ruöön thok ebën. 

• Lööŋ raan tiit kɔ̈u bë cï cop wei luɔy yic (cuɔp 

wei) tɛ̈ leŋ yen käk raan pät bë tiit kɔ̈u.* 

• Lööŋ raan tiit kɔ̈u bë cï teet cök wei luɔy yic (kuöc 

ciëëŋ) cëmën, bë nïn lɔ̈ŋ ya nyaai luɔy yic rin cï 

yen tuaany wɛ̈t lon rac, luɛl cï yen wɛ̈t jöör lueel 

ya thiëc cï yen thiëc keen alɔŋ luɔy. 

• Lööŋ raan tiit kɔ̈u bï cï thɛ̈ny guëëc luɔy yic ku 

pën aguɛɛr luɔy yic. 

• Lööŋ raan tiit kɔ̈u bë cï teet cök wei luɔy 

yic - lööŋ kä aa leŋ yiic lööŋ pën teet cök 

wei wɛ̈t cï raan dhiɔp, wɛ̈t leŋ yen guöp 

aŋääth, wɛ̈t ducëëk, wɛ̈t kïn dɛ̈l, wɛ̈t raan 

bï kek tɔ̈c ku wɛ̈t yanh theek. 

*Na ye rot yök ka cë kuöc ciëëŋ ya cë lööt tit yïïn kɔ̈u 

dhoŋ kɔ̈ɔ̈th ku cop yï wei, ka yïn a leŋ nïn 21 bï yïn 

wïc apuk tɛ̈n Bääny Lon La Cök. Lööŋ ku kɔ̈k poc 

thookaa tɔ̈u thïn. A path ba rot cɔla lɔc wɛ̈ɛ̈t ka cïn 

agääu.11
 

A path ba lööŋ mac bïdha du ya buɔɔth yiic. Na leŋ 

kë dir yïïn alɔŋ dhɔ̈l bï yïn lööŋ mac bïdha du buɔɔth 

yiic, ka path ba wël kä jääm yiic kek raan cë rot gät 

piny bë kɔc ya kony alɔŋ lööŋ ë kök (RMA) ya raan 

cë lööŋkueen ya jaam kek kɔɔc lui Amatnhom ë Wël 

Duɔɔl yic.12
 

Ku, a leŋ yith cï löŋ tɛ̈m yïïn ku tiit yï kɔ̈u luɔy yic 

cɔkalɔn leŋ yen tɛ̈ wääc dhël duun cï yïn kök yic. 

Kën a leŋ yic kä wääc alɔŋ Löŋ ë Kök tɛ̈ looiyïn: 

• awuöc alɔŋ löŋ mac bïdha du, 

• awuöc alɔŋ lon bï yïn luui ka cïn löŋ cï pät bïdha 

du yic ba luui baai Australia, ya 

• awuöc bï yïn ceŋ ka yï cïnbïdha. 

Ye kä yïndä kek ye nyuɔɔth lɔn cï yïntuöör 
nyin? 

Kä ye raan tuöör nyin luɔy yic aa leŋ yiiclon bï raan 

cë luööi kuöc ya ciëëŋ luɔy yic.13 Kuöc ciëëŋ kën ee 

bɛ̈n dhɔ̈l juääc, cëmën: 

• Tuɛ̈ɛ̈k alɔŋ tɛ̈m bïbïdha du teem kɔ̈u. 

• Thɛny bï raan cë luööi ya thanyluɔy yic. 

• Lon bï raan ya luuithäät juääc. 

• Tëktëk bï wëëu ye dɔ̈m raan ya tek yiic kupiööc ë 
luɔy cïn yic wëëu. 

• Thiɛ̈n bïathör nyooth wëëu cë dɔm ya thiaan. 

 
11 https://www.fairwork.gov.au/ending-employment/unfair-dismissal 
12 https://immi.homeaffairs.gov.au/visas/already-have-a-visa/check-visa-
details-and-conditions/see-your-visa-conditions 
13 ‘Tuur nyin a cï löŋ teet yic alɔŋ abaŋthi 271.1A ë Löŋ ë Awuööc - 
https://www.legislation.gov.au/C2004A04868/latest/text/2 

• Mïït bï wëëu abɛ̈k ya miëët bei wëëu luɔy 

yiic dhël la cök (cëmën, wëëu mïït bei ke ye 

wëëu anïïn, wëëu ë piööc, wëëu ë cäm ya 

wëëu ë jötjöt), lon bï wëëu abɛ̈k ya dhuk ya 

‘dhukdhuk ë wëëu nyïn.14
 

• Pɛ̈n bï raan ya pɛ̈n kä keen ke bë ya yök luɔy yic, 

cëmën, wëëu bë ya dɔ̈m nïn keen löŋ yiic leŋ yiic 

wëëu ë nïn cï raan tuaany ku wëëu ë löŋ ruöön yic 

ya wëëu ë cuparanueecon. 

• Nyɛɛy bï pätpuɔɔt du nyaai yï cin bï raan dä la 

muk. 

• Thɛny bï yïïn ya thany luɔy yic ba luui thäät 

juɛ̈ɛ̈c cë pɛ̈n yïïnlööŋ ë bïdha du yic. 

• Lëk bï raan ya lɛ̈k bë raan luui yeen kaŋ dɔ̈m ya 

bë luui yeen kaŋ cuat piny. 

• Cuëër bï raan cï luööi ya cuëër wëëu ë ajuër 

dhël bï yen yïïn ya dɔ̈mwëëu nyïn. 

• Lon bï raan cë luööi looi bë ya raan cë rot 

luööi yen rot ku ce kuɛɛn kɔɔc cë luööi yiic. 

• Lon bï raan ya luuilon leŋ yic käräk. 

• Wïcwïc bï raan cï luööi ya wiëc anïn rac bï yïn 

ceŋ thïn, ɣet thɛny bï yen ye thäny yïïn ba anïn 

deen rɛɛc dhiɛl ya riɔp yic. 

• Pɛ̈n ye raan pëën bë cï kɔŋ jälluɔy yic. 

• Pɛ̈n bï raan ya pëën bë rot cï mɛtakut ë kɔɔc lui yic. 

Tuur nyin luɔy yic ee rot looi tɛ̈ kuc raan cë luööi yith 

keen luɔy yic ku kuc loilooi dhil looi, ya këc keek ŋiɛc 

deet yiic ya cë raan ka luui yeen lööŋ kä dhoŋ kɔ̈ɔ̈th, 

tɛkdä looi kuc ya looi ka ŋic. 

Ye lööŋ cë than piny alɔŋ bïdha dië yith ë luɔn 

dië gɔɔt kadä? 

Bïdha duun ë Australia a leŋ yic lööŋ thiääk ke lon cï yï 

pät ba looi ya lon këc yï pät ba looi. Raan cï luööi a ye 

löŋ pät bï lɛ̈k lon ba looi, ya bï pɛ̈n lon wïc ba looi tɛ̈ cït 

tɛ̈n lööŋ cë gät bïdha du kɔ̈u. Cëmën, na ye lööŋ cë gät 

bïdha du kɔ̈u lueel alä ka leŋ loilooi cë ŋueek thook bë 

ya kek ye looi, ka raan cï luööi a leŋ riɛl bï lɛ̈k bë ya 

loilooi cë ŋueek thook kek ye looi röt. 

Athör gɛ̈m yïïn bïdha a leŋ yic lëk alɔŋ lööŋ mac bïdha 

du. Kaam dɛ̈d, ka wël ë bïdha du aa lëu ba keek kueen, 

rɛ̈k ba lööŋ mac bïdha du yök tɛ̈ neem yïnCiɛɛth Kä Cë 

Päl Raan Bïdha YicLɔ̈kaɣukar: Thiëc ë raan muk bïdha 

(immi.gov.au) (VEVO)15 lɔ̈kaɣukar ë Amatnhom ë Wël 

Duɔɔl yic. 

Na ca rot wiëc RMA ya ca rot wiëc malöŋ lui, ka keek 

aa lëu bïk yï nyuööth alɔŋ kä ba looi ba lööŋ mac 

bïdha du ŋic. 

  

 
14 A ce kuat wëëu cë miëët bei wɛ̈ɛ̈u ku yic kek ya tuur nyin. 
15 https://online.immi.gov.au/evo/firstParty?actionType=query 

Lëk kɔ̈k 

Kɔɔc muk bïdhaa ku abaköök - Ombudsman Lon La 
Cök16

 

Kä cɔl Wël ë Luɔy Duɔɔl Yic (NES)17 aa kä reen cë 

gät piny bë keek cï kɔŋ tek yiic tɛ̈n raan cë luööi ku 

keek aa ye gäm kɔɔc cë luööi juääc. 

 
16 https://www.fairwork.gov.au/find-help-for/visa-holders-migrants 
17 https://www.fairwork.gov.au/employment-conditions/national-employment-
standards 

 

Kë cɔl Wël Lëk Kɔc Alɔŋ Lon La Cök (FWIS)18 a leŋ yic 

lëk alɔŋ NES ku lëk kɔ̈k alɔŋ kä reen cë tɛ̈m raan cë 

luööi bë cï kɔŋ tek yiic. Kë cɔl FWIS a dhil raan cë kɔc 

luööi gäm kɔɔc keen cë luööi ebën. 

 
18 https://www.fairwork.gov.au/employment-conditions/information-statements/fair-
work-information-statement 

Lon Pëën Tuur Nyin Luɔy Yic 

 

 

Bolïnh ë Duɔɔl Cɔl Australia 

 

 
 
 

Athör kën a ye Amatnhom ë Wël Duɔl gɔ̈t, ku yeen a ye ŋɔ̈ɔ̈t ka bï kɔɔc lui alɔŋ RMA ya tɛk piny.  
Athör kën a këc gɔ̈t bë ya kë wɛ̈ɛ̈t kɔc alɔŋ lööŋ ku yeen a ce kë kony kɔɔc lui alɔŋ RMA yïïn alɔŋ kök. 

